
Yn draddodiadol mae cyfeiriadedd rhywiol wedi cael ei ystyried yn fater preifat... ond heb dystiolaeth gliriach - am ble mae pobl lesbiaidd, hoyw a deurywiol yn byw, ble maent yn gweithio, beth yw eu profiadau o wasanaethau cyhoeddus a beth maent ei angen ganddynt - rydym yn colli darn hanfodol o’r jig-so. Tystiolaeth yw’r allwedd i sicrhau bod gwasanaethau’n adlewyrchu profiadau pawb ac yn diwallu’u hanghenion.
Nodyn gan yr adysgrifwr: Mae’r troednodiadau ar gyfer y ddogfen hon (nodyn 1, nodyn 2, ac ati) ar y diwedd.
Rhagair
Mater hawdd fyddai bod yn hunanfodlon am ddatblygiadau ym maes cydraddoldeb cyfeiriadedd rhywiol yn ystod y 10 mlynedd ddiwethaf. Mae hawliau cyflogaeth, partneriaethau sifil, newidiadau i gyfraith mabwysiadu a dileu Adran 28 o Ddeddf Llywodraeth Leol 1988 wedi trawsnewid bywydau bob dydd pobl lesbiaidd, hoyw a deurywiol (LHD). Heddiw mae yna wleidyddion lesbiaidd a hoyw sy’n agored am eu rhywioldeb ym mhob un o’r tri phrif blaid wleidyddol: byddai hyn wedi bod y tu hwnt i amgyffred ychydig ddegawdau yn ôl.
Nid yw’r llwybr tuag at driniaeth deg ac amddiffyniad dan y gyfraith wedi bod yn syml. Mae’r ffaith ein bod wedi dod cyn belled i’w briodoli’n rhannol i angerdd a chryfder ymgyrchwyr sydd wedi bod yn barod i sefyll a dweud bod y miliynau o bobl LHD yn y wlad hon - myfyrwyr, gweithwyr, trethdalwyr a rhieni fel ei gilydd - yn haeddu gwell na chael eu trin fel dinasyddion eilradd.
Fel sy’n cael sylw yn y papur hwn, ddeugain mlynedd yn ôl i eleni cafwyd Terfysgoedd Stonewall ac y dechreuodd y mudiad hawliau LHD modern. Dyna gyfle i bwyso a mesur cyflawniadau cadarnhaol y gorffennol, ac edrych ymlaen i'r heriau a’r materion sydd angen rhoi sylw iddynt o hyd.
Mae ein hymchwil arloesol newydd yn dangos bod homoffobia yn dal i effeithio’n annerbyniol bob dydd ar fywydau pobl LHD ym Mhrydain yr 21ain ganrif er gwaethaf datblygiadau cyfreithiol. Mae agweddau wedi newid yn aruthrol dros yr ychydig ddegawdau diwethaf, gyda llawer mwy o ddealltwriaeth a goddefgarwch.  Fodd bynnag, mae’r ffaith bod pobl LHD yn teimlo na allant fod yn agored am eu rhywioldeb yn eu cymdogaeth leol, bod myfyrwyr LHD yn dal i wynebu lefelau bwlio annerbyniol o uchel, ac na fyddai pobl LHD hyd yn oed yn ystyried rhai swyddi am eu bod yn ofni ymateb pobl, yn arwydd pryderus bod rhagfarn a gwahaniaethu yn dal i gyfyngu ar ddewisiadau a chyfleoedd bywyd pobl.
Mae'r gwaith rydyn ni’n ei gyhoeddi heddiw yn galw am agwedd newydd a radical. Yn draddodiadol mae cyfeiriadedd rhywiol wedi cael ei ystyried yn fater preifat, nad yw’n ddim o fusnes cymdeithas yn gyffredinol. Wrth gwrs, ni ddylai bywydau preifat unigolion gael eu trin a’u trafod yn gyhoeddus, ond heb dystiolaeth gliriach - am ble mae pobl lesbiaidd, hoyw a deurywiol yn byw, ble maent yn gweithio, beth yw eu profiadau o wasanaethau cyhoeddus a beth maent ei angen ganddynt - rydym yn colli darn hanfodol o’r jig-so pan ddaw hi’n amser llunio polisi cyhoeddus. Tystiolaeth yw’r allwedd i sicrhau bod gwasanaethau’n adlewyrchu profiadau pawb ac yn diwallu’u hanghenion.
Felly ystyriwn ei bod hi’n hanfodol dechrau dasglu data mwy cadarn.

Rydym yn ymwybodol nad oes gan y llywodraeth a chyrff cyhoeddus eraill yr hyder efallai i ofyn am wybodaeth am gyfeiriadedd rhywiol. Mae rhai pobl yn ofni y byddant yn cael eu gorfodi i ddatgelu gwybodaeth bersonol y maent yn ei hystyried fel gwybodaeth breifat; mae llawer yn pryderu y bydd pobl amhriodol yn cael gafael arni. Gellir deall y pryderon hynny. Dyna pam mae ein cynigion yn gwbl wirfoddol - ni fydd angen i neb roi gwybodaeth y byddai’n well ganddynt beidio ei rhoi. Ond os yw’n cymdeithas yn mynd i fod yn deg i bobl lesbiaidd, hoyw a deurywiol, mae’n bwysig gwybod y ffeithiau. Mae data’n bwysig - oherwydd nid yw anghyfiawnder nad yw’n hysbys yn cael ei ddatrys. Sut allwn ni ddisgwyl i gartrefi gofal fod yn sensitif i anghenion preswylwyr LHD hŷn, neu ysgolion i anghenion plant sy’n cael eu magu gan gyplau o’r un rhyw, os nad ydynt yn cydnabod eu bod yn bodoli yno? Mae hi’n bwysig mynd i’r afael â hyn fel bo pawb, yn bobl heterorywiol a hoyw, yn teimlo’n gyfforddus ynglŷn â rhoi gwybodaeth yn wirfoddol, gan wybod y caiff ei defnyddio’n gyfrinachol ac er mwyn sicrhau y bydd gwasanaethau cyhoeddus yn gweithio’n well er lles pawb. Ni ddylid goddef pobl LHD fel trethdalwyr, defnyddwyr gwasanaethau a chyflogwyr yn anfoddog: dylent gael yr un cyfle i ffynnu â phawb arall, ac un ffordd allweddol o gyflawni hyn yw trwy gael mwy o dryloywder.
Bydd y Comisiwn Cydraddoldeb a Hawliau Dynol, fel yr awdurdod cyhoeddus cyntaf gyda chylch gwaith statudol ar gyfer sicrhau cydraddoldeb, hawliau dynol a pherthynas dda, yn monitro perfformiad cyrff wrth iddynt ymdrin â’r materion rydym wedi’u hamlinellu yn y papur hwn. Byddwn yn barod i weithredu os na wneir cynnydd sylweddol. Byddwn yn parhau i ymgyrchu i sicrhau bod hyn yn uchel ar yr agenda gyhoeddus ac i wneud cyfeiriadedd rhywiol yn fater cyhoeddus.
Trevor Phillips

Cadeirydd

Y Comisiwn Cydraddoldeb a Hawliau Dynol

Cyflwyniad

40 mlynedd yn ôl i eleni gwelwyd Terfysgoedd Stonewall ym mhentref Greenwich, Efrog Newydd. Ystyrir yn gyffredinol mai’r aflonyddwch hwn a ddechreuodd gyda gwrthwynebiad yn erbyn cyrch yr heddlu, oedd cychwyn y mudiad hawliau LHD (lesbiaidd, hoyw a deurywiol) modern yng ngwledydd y gorllewin, gan gynnwys Prydain.
Yn ystod y pedwar degawd diwethaf  mae’r ymgyrch dros hawliau LHD wedi ymdrin ag amrywiaeth eang o agweddau ar wahaniaethu a rhagfarn gan gynnwys amddiffyn pobl rhag cael eu diswyddo ar sail eu cyfeiriadedd rhywiol, mynd i’r afael â throseddau casineb, herio bwlio homoffobig a dileu gwahaniaethu wrth geisio defnyddio gwasanaethau - o archebu ystafell mewn gwesty i wneud cais i fabwysiadu.
Sefydlwyd y Comisiwn Cydraddoldeb a Hawliau Dynol (y Comisiwn) yn 2007 fel y corff cyhoeddus cyntaf ym Mhrydain oedd â mandad i amddiffyn, gorfodi a hyrwyddo cydraddoldeb, lleihau anghydraddoldeb, dileu gwahaniaethu a datblygu cysylltiadau da ar gyfer pobl LHD fel un o’r saith grŵp a 'amddiffynnir'. Mae llawer wedi newid i bobl LHD ers 1969 a nawr yw’r amser delfrydol i bwyso a mesur yr hyn a gyflawnwyd a’r heriau sy’n parhau.
Mae’r papur hwn yn adrodd ar 18 mis cyntaf o ymchwil y Comisiwn i brofiadau pobl LHD ym Mhrydain heddiw, beth sydd angen ei wneud i fynd i’r afael â gwahaniaethu niweidiol a’r anfantais y mae pobl LHD yn ei wynebu a lle bydd angen i sefydliadau ganolbwyntio er mwyn mynd i’r afael â’r newidiadau sydd eu hangen.
Rydym am fynd yn ôl i ganolbwyntio ar ein bywydau, nid ymladd am ein rhyddid.

Ymgyrchydd LHD, 2009

Lle rydym ni heddiw?

‘Nearly four in 10 lesbians and gay men reported they had been bullied, felt frightened and had suffered from low self-esteem.’
Ellison a Gunstone, 2009

Beth yw’r sefyllfa heddiw?
Mae degawd o ddeddfwriaeth flaengar wedi cyflwyno hawliau ac amddiffyniad o dan y gyfraith nas gwelwyd o’r blaen i bobl LHD ym Mhrydain gan gynnwys:
· cyflwyno partneriaethau sifil sy’n rhoi cydnabyddiaeth gyfreithiol i berthynas pobl LHD
· y cyfle i bobl LHD sy’n agored am eu rhywioldeb fabwysiadu 

· hawliau olyniaeth i gyplau o’r un rhyw o dan denantiaeth dai pan fod partner yn marw, ac

· amddiffyniad o dan y gyfraith yn erbyn gwahaniaethu ym maes cyflogaeth, nwyddau, cyfleusterau a gwasanaethau.
Gwelwyd newid cadarnhaol mewn agweddau tuag at bobl LHD. Ym 1987 dangosodd Arolwg Agweddau Cymdeithasol Prydain bod 75 y cant o bobl o’r farn bod cyfunrywioldeb yn anghywir 'bob amser neu’r rhan fwyaf o amser'. Erbyn 2008 roedd hyn wedi gostwng yn sylweddol i 32 y cant (nodyn 1).
Dangosodd arolwg ar-lein newydd o dros 5,000 o bobl ar gyfer y Comisiwn y byddai’r mwyafrif llethol (83 y cant) o ddynion a menywod heterorywiol yn fodlon neu’n teimlo’n ddiduedd ynghylch y posibilrwydd o gael rheolwr LHD yn y gwaith a oedd yn agored am ei rywioldeb. Roedd wyth deg wyth y cant yn teimlo’r un fath am gael ffrindiau agos LHD a oedd yn agored am eu rhywioldeb ac 84 y cant o’r un farn am gael eu trin gan feddyg LHD a oedd yn agored am ei rywioldeb (nodyn 2).

Tra bo hyn yn awgrymu bod pobl LHD yn cael eu derbyn yn well, mae rhagfarn yn dal i fodoli. Er enghraifft, dywedodd un o bob pedwar (25 y cant) o ymatebwyr heterorywiol i’r arolwg na fyddent yn fodlon pleidleisio dros ymgeisydd LHD a oedd yn agored am ei rywioldeb i fod yn Brif Weinidog. Nid oedd un o bob pump (21 y cant) o ddynion a menywod heterorywiol o’r farn y gallai lesbiaid fagu plant cystal â menywod eraill ac roedd ychydig dros chwarter (27 y cant) yn teimlo’r un fath am allu dynion hoyw i fagu plant cystal â dynion eraill.
Nid yw’r heriau sy’n parhau yn canolbwyntio ar agweddau cyhoeddus yn unig. Mae ymchwil newydd ar gyfer y Comisiwn yn dangos bod homoffobia yn dal i effeithio’n sylweddol ar fywydau dynion a menywod LHD ac wedi’i ymwreiddio’n gadarn o hyd o fewn sefydliadau a chymunedau.

‘55 per cent of gay men, 51 per cent of lesbians and 21 per cent of bisexual men and women said they would not live in certain places in Britain  because of their sexual orientation.’
Ellison a Gunstone, 2009

Roedd dros hanner (51 y cant) o ddynion hoyw, 61 y cant o lesbiaid a chwarter (25 y cant o bobl ddeurywiol yn teimlo eu bod wedi eu rhoi dan anfantais o ganlyniad i’w cyfeiriadedd rhywiol. Roedd yr enghreifftiau a roddwyd yn amrywio, ond y rhai mwyaf cyffredin oedd yn ymwneud â chymdogaethau, profiadau yn yr ysgol a phrifysgolion, problemau gyda’r teulu, gorfod byw bywyd cyfrinachol neu heb gymaint o ryddid ag oeddent am ei gael, a chamdriniaeth eiriol a chorfforol agored homoffobig (nodyn 3).
‘Dwi am allu bod yn hoyw yn fy nyddiau olaf. Dwi ddim am orfod cuddio eto a dwi ddim am orfod cuddio am fod y ferch sy’n rhoi cymorth yn y cartref yn dod draw...'
Pugh, 2008

Mae’r cyflawniadau cyfreithiol a chymdeithasol yn ystod y 40 mlynedd ddiwethaf yn amlwg wedi gwella bywydau pobl LHD ym mhob rhan o Brydain.  Er gwaethaf hyn, o ganlyniad i ragfarn a gwahaniaethu sy’n gysylltiedig â chyfeiriadedd rhywiol mae:
· un o bob pump o ddynion hoyw (19 y cant) yn dweud fod rhywun wedi ymosod yn gorfforol arnynt ac mae 6 y cant o lesbiaid yn dweud fod rhywun wedi ymosod yn rhywiol arnynt oherwydd eu cyfeiriadedd rhywiol

· 63 y cant o ddynion hoyw a 66 y cant o lesbiaid wedi cael profiad o rywun yn galw enwau arnynt
· bron i bedwar o bob 10 o fenywod lesbiaidd a dynion hoyw wedi dweud eu bod wedi cael eu bwlio (37 y cant), wedi teimlo’n ofnus (38 y cant) ac wedi dioddef hunan-barch isel (42 y cant) (nodyn 4).
Mae'r gwaith ymchwil hwn yn dangos lefel gwahaniaethu annerbyniol yn effeithio’n andwyol ar fywydau pobl. Mae iddo oblygiadau sylweddol i lunwyr polisi a chyflogwyr fel ei gilydd.
Tu hwnt i oddefgarwch
Mae yna anniddigrwydd ac anghysondeb o hyd ynglŷn â thrafod cyfeiriadedd rhywiol yn gyhoeddus, ar lefel ffurfiol ac anffurfiol. Yn aml, mae pobl LHD yn cael eu goddef tra bo’u cyfeiriadedd rhywiol yn fater preifat.
Rydym yn byw mewn cymdeithas lle mai heterorywioldeb yw’r norm ac mae mynegi rhywioldeb mewn rhyw ffordd arall yn cael ei guddio ac felly wedi effeithio ar hyder bobl LHD i fynegi eu ffordd o fyw yn gyhoeddus. Mae tybiaethau yn cynnal camddealltwriaeth ac mae pobl yn cael eu trin yn wahanol o ganlyniad - weithiau’n anghyfartal ac annheg (nodyn 5).
Mae angen ailfeddwl a newid agwedd yn sylweddol. Waeth a yw pobl yn sengl, yn briod neu’n byw mewn partneriaethau sifil, yn byw ar eu pen eu hunain neu gyda phobl eraill, bydd cyfeiriadedd rhywiol yn rhan o’u hanesion personol, waeth faint maent yn dymuno ei rannu gydag eraill. Ac felly mae cyfeiriadedd rhywiol yn bwysig o ran ymdeimlad pobl amdanynt eu hunain, agweddau ac ymddygiad.
Mae yna wahaniaeth hanfodol rhwng preifatrwydd a bod yn anweladwy. Nid yw pobl wedi cael eu holi am eu cyfeiriadedd rhywiol mewn arolygon swyddogol ac at ddibenion cyhoeddus tan yn ddiweddar, er enghraifft monitro gweithle a gwasanaeth. O ganlyniad, mae ffordd o fyw pobl LHD wedi parhau’n anweladwy i raddau helaeth (nodyn 6). Mae’r diffyg amlygrwydd a’r ymwybyddiaeth hwn wedi golygu nad oes neb wedi sylwi ar lawer o anfantais a gwahaniaethu ac nad yw hyn wedi’i herio. Yn y gorffennol roedd bod yn LHD yn cael ei ystyried yn gyflwr meddygol ac roedd canolbwynt y cyhoedd ar weithgareddau rhywiol pobl LHD. Roedd hynny’n golygu bod anfanteision ym maes lles corfforol, iechyd, addysg, cyflogaeth a chymryd rhan mewn gweithgareddau hamdden yn sgil cyfeiriadedd rhywiol yn cael eu hanwybyddu.
'Mae’n dal yn annerbyniol yn gymdeithasol i ymddwyn yn gariadus at eich partner yn gyhoeddus...'
Lesbiad 29 oed. Ellison a Gunstone, 2009

Mae casglu’r data’n hanfodol
O ganlyniad i nerfusrwydd sydd wedi bodoli ers amser maith ac amharodrwydd i fynd i’r afael â materion LHD ni chafwyd fawr o ymdrech cydunol os o gwbl i gasglu data ar faint, lleoliad neu anghenion penodol y boblogaeth LHD ym mhob sector.

Yn ei hadolygiad diweddar o dystiolaeth ar gyfeiriadedd rhywiol ar gyfer y Comisiwn daeth Mitchell et al. (2009) i’r casgliad bod diffyg data ystadegol dibynadwy ar gyfeiriadedd rhywiol yn rhwystr mawr i fesur cynnydd ar fynd i’r afael â gwahaniaethu a mynd i’r afael ag anghydraddoldeb. Nid oes braidd dim gwaith i gasglu ystadegau cyhoeddus neu i fonitro data ar gyfeiriadedd rhywiol wedi’i wneud ym Mhrydain hyd yma.
Mae casglwyr data wedi bod yn amharod, yn ansicr neu’n ddihyder ar y cyfan ynglŷn â holi cwestiynau am gyfeiriadedd rhywiol. Fodd bynnag, rydym yn dechrau gweld cynnydd a mwy o hyder. Er enghraifft, o eleni ymlaen bydd cwestiwn am hunaniaeth rywiol yn cael ei ofyn i bobl Prydain sy’n cymryd rhan yn yr Arolwg Integredig o Gartrefi.
Eto i gyd, er gwaethaf hyn, ni fydd y Cyfrifiad cenedlaethol ar gyfer Cymru a Lloegr yn cynnwys cwestiwn am gyfeiriadedd rhywiol yn 2011. Fel dangosydd anweledigrwydd, mae hyn wedi creu’r anghysondeb mai cyfeiriadedd rhywiol a statws trawsryweddol yw’r unig nodweddion cydraddoldeb a amddiffynnir yn gyfreithiol sydd heb eu cynnwys yn y Cyfrifiad cenedlaethol.

Mae’r Cyfrifiad yn darparu’r gronfa ddata fwyaf o’r boblogaeth gyfan a’r is-boblogaethau ar lefel genedlaethol a lleol ac felly’n cael ei ddefnyddio, er enghraifft, gan bob corff cyhoeddus wrth iddynt ddatblygu eu gwasanaethau yn unol ag anghenion defnyddwyr. Mae’r penderfyniad i beidio â chynnwys cwestiwn am gyfeiriadedd rhywiol yng Nghyfrifiad 2011 yn golygu nad yw dinasyddion LHD yn cael y fantais hon.
'It all comes back to the evidence base, what's the evidence base, what's the need and what can be done about that need?'

Breaking the Cycle, LGF 2008

Mae mwyafrif y bobl yn sampl ein harolwg (75 y cant) yn teimlo ei bod hi’n annerbyniol i ofyn cwestiynau am gyfeiriadedd rhywiol mewn arolygon cenedlaethol mawr ac nid oes gwrthwynebiad cyffredinol i gynnwys cwestiwn dewisol am gyfeiriadedd rhywiol yng Nghyfrifiad 2011. Dim ond 22 y cant fyddai’n gwrthwynebu ei gyflwyno (nodyn 7).
Felly pam fod yna amharodrwydd i fonitro cyfeiriadedd rhywiol?
Mae’n ymddangos fod yna effaith cylch dieflig o ganlyniad i beidio â chasglu data a gweithredu:
· Nid yw casglwyr data yn ymroddedig i gasglu data a phan fyddant yn gwneud mae’r ymarfer yn anghyson. Mae hyn yn rhannol am nad ydynt yn gweld pam fod angen gwneud hyn, yn amharod i wneud neu’n credu fod rhai pobl LHD yn amharod i sôn am eu cyfeiriadedd rhywiol.
· Mae hyn wedyn yn gwneud i gyrff cyhoeddus hawlio nad oes ganddynt ddigon o dystiolaeth ac felly nid ydynt yn gweld yr achos dros weithredu ar faterion LHD, gan olygu bod camau i fynd i’r afael ag anghydraddoldebau yn wan neu nad oes rhai i’w cael o gwbl.
· Mae pobl LHD yn wynebu gwahaniaethu ac yn gweld mai ychydig o ymgais a wneir i gasglu data ar gyfeiriadedd rhywiol neu i weithredu. Mae hyn yn arwain at ddrwgdybiaeth ac amheuaeth ynglŷn â sut y defnyddir y data a chredu na fydd dim yn digwydd. Mae’r cylch yn parhau ac mae’r sefyllfa’n parhau.
Nid yw casglu data yn ymwneud ag ymyrryd ym mywydau preifat unigolion. Fodd bynnag, os yw cyfeiriadedd rhywiol yn parhau i fod yn fater preifat mae anghenion a phrofiadau pobl LHD yn cael eu hymyleiddio neu eu hanwybyddu ac mae unigolion ei hunain yn gorfod herio’r gwahaniaethu, yr aflonyddu a’r allgáu y maent yn eu profi.
O’n profiad o fynd i’r afael ag anghydraddoldebau ym maes hil, rhyw ac anabledd, rydym yn gwybod nad yw dibynnu ar unigolion yn cyflwyno achosion o wahaniaethu yn ddigon. Mae mynd i’r afael â gwahaniaethu sydd wedi ymwreiddio yn gofyn am arweinyddiaeth ragweithiol mewn sefydliadau er mwyn datblygu polisïau ac arferion effeithiol, a diwylliant mewnol cryf o gydraddoldeb, urddas a pharch.
Dylai pobl gael yr hawl a’r dewis i fod yn agored am eu cyfeiriadedd rhywiol os ydynt yn dymuno, heb y pryder na’r ofn y byddant yn wynebu homoffobia ac anfantais.

Mae diffyg data ystadegol dibynadwy yn rhwystr mawr i fesur cynnydd ar gydraddoldeb i bobl LHD. Un o flaenoriaethau’r Comisiwn yw cynnwys data ar ddangosyddion yn y Fframwaith Mesur Cydraddoldeb newydd, er mwyn mapio newidiadau ym maes cydraddoldeb. Ar hyn o bryd, nid oes unrhyw ddata llinell sylfaen ar bobl LHD. Mae hyn yn golygu nad oes unrhyw ffordd o benderfynu a yw pobl LHD yn wynebu anghydraddoldeb ym maes canlyniadau economaidd a chyfleoedd bywyd ac ni ellir monitro cynnydd. Heb ddata dibynadwy, mae tystiolaeth ynglŷn ag a yw’r newidiadau diweddar mewn deddfwriaeth wedi sicrhau cydraddoldeb mewn gwirionedd yn annibynadwy (nodyn 8).
Dylai sefydliadau fod yn gynyddol hyderus wrth ddefnyddio data ar gyfeiriadedd rhywiol er mwyn darparu gwasanaethau priodol a chydnabod gwahaniaeth. Heb ddata o’r fath, ni all awdurdodau cyhoeddus ddarparu’r gwasanaethau sy’n diwallu anghenion pobl LHD yn llawn mewn meysydd allweddol megis addysg, iechyd a chyfiawnder troseddol.
'People are just making assertions and basing policy on assertions... Even if we have data, we don't use it and if you don't use it, then you can't tell what you should be doing... People should start taking notice and doing more.'

Breaking the cycle, LGF 2008

Bydda angen ymdrech gydunol i fynd i’r afael ag unrhyw bryderon all fod gan bobl ynglŷn â darparu data mewn ffordd sensitif.

Yn ôl y disgwyl, i rai o’r boblogaeth LHD, a gafodd eu magu mewn cymdeithas lle'r oedd bod yn LHD yn cael ei ystyried yn salwch meddwl, yn cael ei wahardd fel trosedd a lle'r oedd dulliau gwella yn cynnwys therapi  anghymell sioc drydan yn cael eu defnyddio, bydd amharodrwydd yn rhwystr sylweddol y bydd angen i ni fynd i’r afael ag ef.
Mae yna arferion da eisoes y gallwn ddysgu oddi wrthynt ym maes casglu data poblogaeth hanfodol ond sensitif o feysydd iechyd meddwl a chrefydd neu gred er mwyn mynd i’r afael â’r pryderon hyn. Dylai data o’r fath gael ei gadw a’i drin mewn modd cyfrinachol a dylid sicrhau bod camau gwarantu ar waith fel na all pobl adnabod unigolion trwy’r data a roddir.
'Wherever you have got monitoring in relation to other areas, such as race, disability etc. then we should be on par there.'

Breaking the Cycle, LGF 2008

Fodd bynnag, ni ddylid defnyddio’r nerfusrwydd sy’n ymwneud â chasglu data cyfeiriadedd rhywiol fel esgus i beidio â chasglu data. Dylai casglu data cyfeiriadedd rhywiol ddod yn rhan o broses pob casglwr data a chorff cyhoeddus, ochr yn ochr â data monitro cydraddoldeb arall.
Sicrhau mai casglu data LHD yw’r norm
Dylai’r un egwyddorion fod yn berthnasol i gasglu a defnyddio gwybodaeth am gyfeiriadedd rhywiol ag sy’n berthnasol i nodweddion eraill megis rhyw, hil ac anabledd, trwy fonitro, data gweinyddol a holl arolygon y llywodraeth.
Mae yna oblygiadau yn sgil hyn i gyrff sy’n casglu data o’r fath a’r unigolion sy’n cael cais i’w ddarparu. Dylai pob corff cyhoeddus ymdrechu i sefydlu syniad clir o boblogaethau LHD a’u hanghenion o ran gwasanaethau. Y nod yw sicrhau bod peidio â chasglu data yn eithriad i’r rheol (nodyn 9).
'The objective should be to move to a position where the collection of such data is assumed and taken for granted, as is increasingly the case with gender, race and disability.'

Botcherby a Creegan, 2009

Rhaid gweithredu’n rhagweithiol i fynd i’r afael ag anweledigrwydd. Dylai pobl LHD gael gwasanaethau sy’n diwallu eu hanghenion a dylai cyrff cyhoeddus sicrhau bod hyn yn dod yn rhan annatod o’u darpariaeth. Bydd cynnwys cyfeiriadedd rhywiol yn y Ddyletswydd Sector Cyhoeddus sengl newydd sy’n cael ei chynnig ym mesur cydraddoldeb 2009 yn rhoi gofynion newydd ar gyrff cyhoeddus i ystyried a mynd i’r afael ag anghenion pobl LHD. Bydd angen iddynt ddechrau casglu’r dystiolaeth hanfodol nawr er mwyn monitro eu gwasanaethau’n effeithiol.
Er y bydd yn cymryd amser i gasglwyr data a’r cyhoedd ddod i arfer â gofyn ac ateb cwestiynau am gyfeiriadedd rhywiol, nid yw hyn yn rheswm dros aros hyd nes bod gennych y dystiolaeth cyn gweithredu. Bydd cysondeb dull, parchu cyfrinachedd pobl a dangos sut defnyddir y dystiolaeth er mantais yn cael eu defnyddio fel egwyddorion craidd a fydd yn tawelu meddwl y cyhoedd y bydd eu preifatrwydd yn cael ei ddiogelu.
Bydd hyn yn gofyn am newid diwylliant mewn sefydliadau cyhoeddus a phreifat fel bod casglu data ar gyfeiriadedd rhywiol yn dod yn rhywbeth arferol a bydd angen addysg a datblygu ymwybyddiaeth i annog y cyhoedd i gymryd rhan.

'Explaining the purpose of data collection, demonstrating the benefits and showing impact. The objective must be to promote people's rights to be and say who they are without fear of prejudice and reprisal.'

Botcherby a Creegan, 2009

Beth ddylai ddigwydd?
Mae gan y Comisiwn gyfraniad allweddol i’w wneud i sicrhau bod cyfeiriadedd rhywiol yn fater cyhoeddus a sicrhau bod darparwyr gwasanaethau a chyflogwyr yn cydnabod ac yn mynd i’r afael ag anghenion pobl LHD. Byddwn yn:

· cydweithio â’r llywodraeth, cyrff cyhoeddus, rhanddeiliaid a sefydliadau eraill er mwyn cael dull cytûn ac effeithiol ar gyfer casglu a defnyddio data ar gyfeiriadedd rhywiol. Bydd hyn yn cynnwys nodi lle mae yna fylchau, diffinio cwestiynau am gyfeiriadedd rhywiol, parchu cyfrinachedd pobl, ymchwilio i’r ffordd orau o weinyddu arolygon a gwella amcangyfrifon o’r boblogaeth LHD ar lefel leol a chenedlaethol
· parhau i lobïo am gynnwys cwestiwn am gyfeiriadedd rhywiol yng nghyfrifiad 2011
· creu’r fersiwn terfynol o’r Fframwaith Mesur Cydraddoldeb a pharatoi adolygiad teirblwydd nodedig i’w ddarparu ym mis Mehefin 2010

· ymchwilio a gweithredu lle mae yna fylchau sylweddol mewn data ar gyfeiriadedd rhywiol, er mwyn ei gynnwys yn y Fframwaith Mesur Cydraddoldeb
· parhau i gydgysylltu rhwydwaith ymchwil LHD y Comisiwn er mwyn hwyluso’r gwaith o ledaenu tystiolaeth newydd a darparu llwyfan ar gyfer dadl a thrafodaeth ar faterion cyfeiriadedd rhywiol hanfodol.
Gydol ein hymchwil, roedd rhai materion yn ymddangos yn gyson. Roedd cyflogaeth yn gyffredinol yn fater yn ein holl ganfyddiadau, gan gynnwys diffyg cyflogaeth ac ymwybyddiaeth am weithwyr cyflogedig LHD, diffyg hyder o ran bod yn agored am eu rhywioldeb yn y gwaith a phenderfynu eithrio eu hunain o rai cyflogwyr neu, yn fwy pryderus, meysydd cyflogaeth cyfan. Roedd y sectorau allweddol a oedd yn peri’r pryder polisi mwyaf yn cynnwys addysg, gofal iechyd/cymdeithasol a chyfiawnder troseddol. Caiff y materion eu hystyried hyn yn fwy manwl yn yr adrannau canlynol.
Cyflogaeth

'Seven in 10 lesbians (69 per cent) and gay men (70 per cent) felt they could be open about their sexual orientation in the workplace without fear of discrimination or prejudice. This contrasts sharply with only around two in 10 (23 per cent) bisexual men and three in 10 (30 per cent) bisexual women who felt the same.

83 per cent of respondents would be happy or felt neutral about having an openly LGB manager at work.'

Ellison a Gunstone, 2009

Mae tystiolaeth yn awgrymu y gall Rheoliadau Cydraddoldeb Cyflogaeth (Cyfeiriadedd Rhywiol) a ddaeth i rym yn 2003 yn arwain at hawliau cyfartal a diogelwch yn y gwaith i weithwyr cyflogedig hoyw a lesbiaidd. Nid yw'r dystiolaeth mor galonogol o ran menywod a dynion deurywiol (nodyn 10).
Fodd bynnag, mae'r graddau o wahanu galwedigaethol ymysg gweithwyr LHD ym Mhrydain yn destun pryder. Canfu astudiaeth gynharach o weithwyr lesbiaidd a hoyw yn y farchnad lafur leol ym Mhrydain bod cyfeiriadedd rhywiol yn effeithio ar benderfyniadau am lwybrau cyflogaeth, cyn i’r unigolyn wneud cais am swydd. Dywedodd ymatebwyr eu bod wedi gwneud dewisiadau bwriadol i beidio ag ymuno â rhai proffesiynau oherwydd eu bod yn eu hystyried yn homoffobig (nodyn 11).
'Gay men in particular (40 per cent) felt that there are some jobs they had not considered, or would not consider because of their sexual orientation. A third of lesbians (32 per cent) felt the same way, as did 13 per cent of bisexual men and one in 10 bisexual women.'

Ellison a Gunstone, 2009

Mae ymchwil newydd i’r Comisiwn wedi adrodd bod canfyddiadau a phrofiadau o homoffobia yn ffactor sylweddol, yn enwedig yn yr heddlu a’r lluoedd arfog, y proffesiwn addysgu a chrefftau llaw, dros osgoi rhai proffesiynau i rai pobl LHD. Dyfynnwyd diwylliant gweithio, polisïau sefydliadol a chanfyddiadau o homoffobia fel rhesymau dros hyn. Nid yw’n hysbys a yw’r canfyddiad yn awgrymu bod tangynrychiolaeth yn y proffesiynau allweddol hyn yn bodoli oherwydd y mater canolog mae ein hargymhellion yn ceisio mynd i’r afael ag ef - diffyg data a monitro.
Roedd addysgu a gweithio gyda phlant yn gyffredinol yn cael ei weld mewn ffordd negyddol mewn trafodaethau cyhoeddus am gydnabod ffyrdd o fyw pobl LHD o fewn cwricwlwm ysgol ac ymatebion tybiedig rheini ac eraill i’w plant gael eu dysgu gan athro neu athrawes lesbiaidd, hoyw neu ddeurywiol (nodyn 12).
'My flatmate is currently doing very well for himself at work - he's got a fantastic wage and he's been identified as future management potential. However, he often comes back feeling low. He's not out, and believes that if he were to declare his sexuality, his promotion prospects would be instantly blighted.

He basically spends half his waking day pretending to be someone he's not, and he daren't raise the issue of the homophobic culture with his manager for fear of reprisal. I can't help but wonder how many other LGB people are succeeding in their jobs, but at the price of hiding their sexuality.'

Breaking the cycle, LGF 2008

Nid oes unrhyw waith ymchwil cynhwysfawr i nodi i ba raddau y mae cyfeiriadedd rhywiol yn cael ei fonitro ym maes cyflogaeth. Mae’r dystiolaeth sydd ar gael yn awgrymu bod hyn yn eithriad, yn hytrach na’r norm (nodyn 13). Yn eu hadolygiad Rhyngrwyd o 76 ymddiriedolaeth y GIG a 113 o ffurflenni cais awdurdod lleol, canfu Aspinall a Mitton na holwyd am gyfeiriadedd rhywiol pobl fawr o gwbl o gymharu â meysydd cydraddoldeb eraill megis rhyw, grŵp/tarddiad ethnig neu anabledd (nodyn 14). Mae yna dystiolaeth anecdotaidd bod cyfeiriadedd rhywiol yn cael ei weld fel rhywbeth gwahanol i feysydd cydraddoldeb eraill ac nad yw cyflogwyr am gasglu’r data hwn am eu bod yn pryderu am yr hyn y maent yn ei ystyried fel ymyrraeth ym mywydau preifat unigolion.
Mae yna eithriadau nodedig ymysg cyflogwyr mawr sy’n dangos sut y gellir monitro cyfeiriadedd rhywiol yn llwyddiannus. Mae hyn yn cynnwys heddluoedd sy’n monitro cyfeiriadedd rhywiol mewn ceisiadau ac arolygon staff ac mae’r GIG hefyd wedi dangos ymrwymiad i fonitro cyfeiriadedd rhywiol.  Mae cwmnïau sector preifat sydd wedi dangos tystiolaeth o ddulliau monitro da ar sail cyfeiriadedd rhywiol ym Mynegai Cydraddoldeb Stonewall yn cynnwys Goldman Sachs, Barclays, Lloyds TSB ac IBM.
Bydd casglu data ar gyfeiriadedd rhywiol yn galluogi cyflogwyr, undebau llafur a chyfryngwyr eraill i nodi a gweithredu ar lefelau hunan-wahanu pobl LHD yn eu gyrfaoedd a’r effaith niweidiol ar recriwtio o’r cronfeydd ehangach posibl o ddoniau.
Mae ein tystiolaeth yn dangos bod datgan rhywioldeb yn dibynnu ar amgylchiadau ac a yw pobl yn teimlo’n ddiogel ac wedi’u hamddiffyn rhag gwahaniaethu yn y gweithle (nodyn 15). Bydd angen amser i ennyn ymddiriedaeth gweithwyr cyflogedig LHD wrth fonitro cyfeiriadedd rhywiol ym maes cyflogaeth.

'Monitoring applicants and the make-up of an existing workforce are essential elements in discovering whether some social groups are being disadvantaged and/or the impact of measures to promote equal opportunities.'

Mitchell et al., 2009

Nid yw pob gweithiwr cyflogedig LHD yn teimlo’n ddiogel i fod yn agored am ei gyfeiriadedd rhywiol mewn ymarferion monitro. Mewn sefyllfaoedd lle gallent gael cais i lenwi holiadur monitro wrth ymgeisio am swydd newydd dywedodd 25 y cant o ddynion hoyw a lesbiaid a 34 y cant o bobl ddeurywiol na fyddent yn ateb y cwestiwn. Pan fyddent yn gorfod llenwi holiadur monitro staff, yn gyfrinachol, yn eu gweithlu presennol ni fyddai 13 y cant o ddynion hoyw a lesbiaid a 26 y cant o bobl ddeurywiol am ateb y cwestiwn (nodyn 16).
Mae hyn yn dangos bod pobl LHD yn parhau i fod yn ddihyder o ran gallu bod yn agored am eu cyfeiriadedd rhywiol, yn enwedig wrth ymgeisio am swydd newydd.
Dylai cyflogwyr weld cynnydd mewn cynhyrchiant wrth gymryd camau rhagweithiol i greu amgylchedd lle gall pobl fod yr hyn ydynt heb ofni rhagfarn neu driniaeth anffafriol trwy leihau straen diangen a gwahaniaethu gwirioneddol neu dybiedig. Byddant mewn sefyllfa hefyd i nodi ymddygiad sy’n gwahaniaethu ar sail cyfeiriadedd rhywiol a mynd i’r afael â hynny yn gynnar.
Mae effaith gorfod lleihau cyfraniadau at drafodaethau yn y gweithle a gorfod dethol yr hyn rydych chi’n ei ddatgelu rhag ofn i chi ddatgan eich rhywioldeb yn niweidiol i’r unigolion dan sylw ac i ddiwylliant y gweithle. Bydd datblygu ymddiriedaeth, didwylledd ac unplygrwydd gyda pharch at amrywiaeth fel un o’r gwerthoedd craidd yn hanfodol er mwyn recriwtio a chadw’r staff gorau posibl.
Mae camau penodol y dylai cyflogwyr eu cymryd yn cynnwys:

· cyflwyno dull o fonitro cyfeiriadedd rhywiol, lle nad yw hyn eisoes ar waith, mewn prosesau recriwtio, cadw a datblygu staff yn ogystal â monitro staff cyfredol

· egluro wrth y gweithwyr cyflogedig pam fod y cyflogwr yn casglu’r data (nodyn 17)

· sicrhau y bydd y data yn cael ei gadw’n gyfrinachol

· creu amgylchedd yn y gweithle sy’n cynorthwyo pobl i fod yn agored am eu cyfeiriadedd rhywiol, gan gynnwys agwedd ragweithiol at fwlio ac aflonyddu
· deall a mynd i’r afael â’r rhesymau pam fod rhai pobl LHD yn amharod i ymuno â rai proffesiynau megis yr heddlu, y lluoedd arfog a chrefftau llaw (nodyn 18).
Bydd gan gyflogwyr sector cyhoeddus ddyletswydd gyfreithiol i fynd i’r afael ag anghenion pobl LHD pan ddaw’r Ddyletswydd Sector Cyhoeddus sengl newydd i rym. Er na fydd y Ddyletswydd Cydraddoldeb Sector Cyhoeddus yn  berthnasol i gwmnïau preifat, mae datblygu diwylliant yn y gweithle lle mae gweithwyr cyflogedig LHD yn gallu bod yn agored ac yn gyfforddus yn gwneud synnwyr busnes da o ran cynhyrchiant, enw da’r cwmni a recriwtio o’r gronfa ehangaf posibl o ddoniau.
Addysg
'Sexual orientation is notably absent from all of the information collected by UCAS about student applications, HEFCE about student satisfaction with courses, and HESA about enrolment and leavers' destinations, as is data on religion and belief.'

Valentine a Wood, 2009

Mae pobl ifanc a staff LHD yn wynebu lefelau uchel o fwlio homoffobig a rhagfarn, mewn ysgolion a’r tu allan iddynt.

Dim ond hanner lesbiaid (51 y cant), a dynion hoyw (52 y cant) a 44 y cant o fenywod deurywiol a thri o bob 10 deurywiol (30 y cant) oedd yn teimlo y gallent fod yn agored am eu cyfeiriadedd rhywiol heb ofni rhagfarn neu wahaniaethu mewn ysgolion, colegau neu brifysgolion (nodyn 19). Yn aml, nid yw anghenion a phrofiadau rhieni a theuluoedd LHD yn cael eu cydnabod nac yn cael sylw.

'People call me "gay" everyday, sometimes people kick me or push me, they shut me out of games during school gym and they steal my belongings.'

James, 17, ysgol uwchradd (De Orllewin Lloegr).

Hunt a Jensen, 2007

Dangosodd gwaith ymchwil gan Stonewall bod 65 y cant o bobl ifanc LHD o dan 18 oed wedi cael profiad o fwlio homoffobig mewn ysgolion (nodyn 20). Roedd rhai o’r profiadau hynny yn cynnwys troseddau, gan gynnwys bygythiadau marwolaeth ac ymosodiadau corfforol difrifol (nodyn 21). Dywedodd naw deg y cant o athrawon ysgol uwchradd bod disgyblion yn eu hysgol yn cael eu bwlio, aflonyddu arnynt neu’n cael eu galw’n enwau am eu bod yn hoyw neu y tybir eu bod yn hoyw (nodyn 22).
Roedd hanner yr athrawon a oedd yn dweud eu bod yn ymwybodol o fwlio homoffobig yn yr ysgol yn dweud nad oedd y mwyafrif llethol o ddigwyddiadau yn cael eu hysbysu’n swyddogol nac yn cael eu datrys (nodyn 23).
'It is a subject which a lot of leadership teams dismiss or think isn't a problem in their schools. I think that we need to act urgently to prevent these problems.'

Elizabeth, athrawes, ysgol uwchradd (Gogledd Orllewin  Lloegr). Guasp, 2009

Mae disgyblion a staff LHD yn haeddu amgylchedd sy’n eu cynorthwyo i ddysgu a chael eu haddysgu fel pobl gyfartal. Dylai pob ysgol sicrhau bod ganddi raglenni gweithgarwch ar waith i gydnabod a herio homoffobia a bwlio. Dylid ategu hyn trwy ddarparu mecanweithiau cadarn i ddiogelu a chefnogi staff a disgyblion LHD a chynnwys materion LHD yn y cwricwlwm.
Mae’r sefyllfa ar gyfer myfyrwyr a  staff LHD mewn sefydliadau uwch (SAU) hefyd yn peri pryder. Mewn gwaith ymchwil a gomisiynwyd gan yr Uned Herio Cydraddoldeb yn 2009 ynglŷn â staff a myfyrwyr Lesbiaidd, Hoyw, Deurywiol a Thrawsrywiol mewn SAU yn Lloegr soniodd myfyrwyr LHD am lefelau sylweddol o driniaeth negyddol ar sail eu cyfeiriadedd rhywiol gan gyd-fyfyrwyr (49.5 y cant), gan eu tiwtoriaid a’u darlithwyr (10.4 y cant) a chan y rhai a oedd yn gweithio mewn meysydd eraill o’r SAU (10.6 y cant).
Dywedodd staff LHD am lefelau sylweddol o driniaeth negyddol ar sail eu cyfeiriadedd rhywiol gan gyd-weithwyr (33.8 y cant), gan fyfyrwyr maent yn eu dysgu (18.9 y cant) a’r rhai sy’n gweithio mewn meysydd eraill o’u SAU (25.3 y cant).
Canfu’r gwaith ymchwil hefyd mai dim ond 50 y cant o staff a myfyrwyr fyddai’n barod i ddatgelu eu cyfeiriadedd rhywiol i’w SAU (nodyn 24).

'This reluctance to "come out" reflects a lack of trust in the sector because HEIs have yet to effectively demonstrate their commitment to LGB equality.'

Valentine a Wood, 2009

Mae gwahaniaethu yn erbyn staff a myfyrwyr LHD a’u rhoi dan anfantais yn cael ei anwybyddu i raddau helaeth ac nid yw’r cael ei drin. O dan y Ddyletswydd Cydraddoldeb Sector Cyhoeddus arfaethedig, bydd gan awdurdodau cyhoeddus yn y sector addysg ddyletswydd gyfreithiol i weithredu er mwyn mynd i’r afael â phroblemau bwlio ac allgáu myfyrwyr a staff LHD.
Mae angen i gyrff megis Gwasanaeth Derbyn y Prifysgolion a Cholegau (UCAS), yr Asiantaeth Ystadegau Addysg Uwch (HESA) a Chyngor Cyllido Addysg Uwch Lloegr (HEFCE) arwain y ffordd ym maes monitro cyfeiriadedd rhywiol.

Mae camau penodol y dylai’r sector addysg eu cymryd yn cynnwys y canlynol:
· dylai’r Adran Plant, Ysgolion a Theuluoedd, Awdurdodau Addysg Lleol (AALl) a’r holl ysgolion, cyhoeddus a phreifat fabwysiadu agwedd ragweithiol a dim goddefgarwch tuag at fwlio homoffobig 

· ymdrin â materion LHD yn y cwricwlwm gan gynnwys mewn dosbarthiadau ABCI (Addysg Bersonol, Gymdeithasol ac Iechyd)
· darparu mwy o gymorth ffurfiol i fyfyrwyr LHD a hyfforddiant i staff ar y math o faterion a all effeithio ar bresenoldeb, perfformiad a chyfraddau cyfranogi academaidd myfyrwyr LHD
· darparu hyfforddiant cydraddoldeb mwy effeithiol mewn sefydliadau addysg mewn perthynas â chyfeiriadedd rhywiol a’r newidiadau cyfreithiol sydd wedi digwydd yn ddiweddar
· sefydlu a chynnal rhwydweithiau cymorth effeithiol ar gyfer staff a myfyrwyr LHD

· cynnwys materion LHD mewn deunyddiau y mae sefydliadau addysg yn eu datblygu megis prosbectws, gwefan ac ati
Troseddau casineb a digwyddiadau casineb 

'Efforts to tackle homophobic hate crime have been hampered by a lack of data and evidence on both the victims and perpetrators, with no clear picture regarding how to improve reporting and continuing low levels of community confidence. There has been no systematic baseline data collected on the extent and nature of homophobic hate crimes and incidents in England and Wales. Neither is there baseline information on the patterns or trends in crimes experienced by LGB people.'

Dick, 2009

Mae troseddau a digwyddiadau casineb homoffobig yn gyffredin ond mae pobl yn gyndyn i sôn amdanynt.
Pan ofynnwyd am ddigwyddiadau o ragfarn a gwahaniaethu a oedd yn ymwneud â chyfeiriadedd rhywiol, dywedodd y mwyafrif o ddynion hoyw (63 y cant) a lesbiaid (66 y cant) eu bod wedi cael profiad o bobl yn galw enwau arnynt. Roedd tua phedwar o bob 10 dyn hoyw (39 y cant) a thri o bob 10 lesbiad (31 y cant) yn dweud eu bod wedi cael eu bwlio. Roedd cyfrannau tebyg wedi teimlo’n ofnus (39 y cant o ddynion hoyw a 38 y cant o lesbiaid), wedi dioddef hunan-barch isel (42 y cant o ddynion hoyw/lesbiaid) (nodyn 25). Dywedodd tua un o bob pump o ddynion hoyw (19 y cant) bod rhywun wedi ymosod yn gorfforol arnynt a thua 6 y cant o lesbiaid bod rhywun wedi ymosod yn rhywiol arnynt ar sail eu cyfeiriadedd rhywiol (nodyn 26).
Yn ôl Stonewall, roedd un o bob wyth o bobl lesbiaidd a hoyw ac un o bob 20 o bobl ddeurywiol wedi cael profiad o drosedd neu ddigwyddiad casineb yn y flwyddyn hyd at fis Chwefror 2008 (nodyn 27).
'My friend was beaten and left unconscious in the road but the police did not record it as a homophobic crime because she was drunk and out walking alone at night. They gave the impression that she deserved what she got and no suspects were ever sought or caught. She needed hospital treatment and is now a nervous wreck.'

Micha, 44. Dick, 2008

Amcangyfrifir bod 75 y cant o droseddau homoffobig yn cael eu cadw’n dawel, sy’n gwneud ystadegau swyddogol am fynychder troseddau a digwyddiadau casineb homoffobig yn annibynadwy (nodyn 28).
Dim ond hanner y dynion hoyw (51 y cant), 43 y cant o lesbiaid, tri o bob 10 (29 y cant) o fenywod deurywiol ac un o bob pump o ddynion deurywiol (20 y cant) oedd o’r farn y gallent fod yn agored am eu cyfeiriadedd rhywiol yn eu gorsaf heddlu leol heb ofni rhagfarn a gwahaniaethau (nodyn 29).
Mae pobl LHD yn aml yn arbennig o bryderus am ragfarn posibl yn eu cymdogaeth leol. Canfu Ellison a Gunstone mai dim ond 29 y cant o ddynion hoyw, 25 y cant o lesbiaid, 10 y cant o ddynion deurywiol a 18 y cant o fenywod deurywiol oedd yn teimlo y gallent fod yn agored am eu cyfeiriadedd rhywiol heb ofni rhagfarn na gwahaniaethu wrth gerdded i lawr strydoedd yn eu cymdogaeth (nodyn 30).
'...can't walk along the street without comments. Don't feel I can hold hands with my partner like heterosexual couples can.'

Lesbiad 36 oed. Ellison a Gunstone, 2009
Mae trosedd casineb yn fater pwysig o bryder i bobl LHD. O dan y Ddyletswydd Cydraddoldeb Sector Cyhoeddus arfaethedig, bydd gan awdurdodau cyhoeddus ddyletswydd gyfreithiol i fynd i’r afael â throseddau a digwyddiadau homoffobig yn rhagweithiol.
Mae angen gwell gwaith partneriaeth er mwyn gwella ymatebion i drosedd a digwyddiadau casineb homoffobig. Mae partneriaid y sector gwirfoddol yn aml yn cymryd rhan allweddol, gan weithredu fel eiriolwyr i ddioddefwyr a phontio rhwng asiantaethau cymunedol a statudol. Dylai gwaith partneriaeth geisio atal digwyddiadau rhag ail-ddigwydd, darparu tystiolaeth a all gynorthwyo i dargedu gweithgaredd atal er mwyn mynd i’r afael ag unrhyw themâu/tueddiadau sy’n ymddangos ac ymateb yn fwy effeithiol pan fo digwyddiadau yn codi.
Mae Stonewall wedi amlygu bod y rhan fwyaf o’r rhai sy’n cyflawni troseddau homoffobig o dan 25 oed.  Dylid creu cysylltiad agos rhwng gweithgarwch atal a gwaith ehangach i herio homoffobia ymysg pobl ifanc, atal bwlio homoffobig (mewn ysgolion a’r tu allan iddynt) a hyrwyddo cydlyniad cymunedol (nodyn 31). Yr enghreifftiau gorau o’r math hwn o waith yw dulliau partneriaeth (yn cynnwys asiantaethau megis ysgolion, yr heddlu, gweithwyr gwrth-fwlio a sefydliadau sector gwirfoddol) sy’n addysgu ac yn grymuso pobl ifanc i herio’r rhagfarn hwn neu gynorthwyo eu cyfoedion.
Mae camau penodol y dylai’r sector diogelwch cymunedol a chyfiawnder troseddol eu cymryd yn cynnwys:

· gwella dealltwriaeth o’r broblem ym mhob ardal leol, er enghraifft gall asesiadau strategol blynyddol o bartneriaethau diogelwch cymunedol lleol asesu ac ymateb i bryderon ynghylch diogelwch cymunedol pobl LHD
· sicrhau bod strategaethau cydlyniant cymunedol lleol (neu gysylltiadau da) yn casglu tystiolaeth ac yn cynnwys camau i fynd i’r afael â phroblemau mewn perthynas â chyfeiriadedd rhywiol
· ymgysylltu â phobl LHD a’r gymuned ehangach ynglŷn â digwyddiadau neu droseddau homoffobig
· cynnal ymgyrchoedd atal i herio agweddau homoffobig

· sicrhau bod mwy o ddigwyddiadau casineb LHD yn cael eu hysbysu, er enghraifft trwy ddarparu llwybrau adrodd ychwanegol trwy sefydliadau LHD
· darparu gwybodaeth wedi’i thargedu ar gyfer pobl LHD gan ddweud wrthynt y bydd trosedd homoffobig yn cael ei gymryd o ddifrif a beth i’w ddisgwyl os byddant yn dweud am ddigwyddiad
· sicrhau bod cymorth ar gael i bobl LHD sy’n dweud am drosedd homoffobig

· mynd i’r afael â dosbarthu digwyddiadau o droseddau casineb yn anghywir
· monitro a dadansoddi tueddiadau i nodi patrymau ac ardaloedd â phroblem a datblygu ymatebion partneriaeth wedi’u targedu neu weithgarwch atal i fynd i’r afael â’r rhain

· cymryd camau anhroseddol i gosbi pobl sy’n cyflawni trosedd, er enghraifft defnyddio cytundebau tenantiaeth i weithredu yn erbyn pobl sy’n aflonyddu ar eu cymdogion ar sail cyfeiriadedd rhywiol
· cynnwys hyfforddiant a chanllawiau ar homoffobia ac anghenion pobl LHD yn y system gyfiawnder gan gynnwys yr Heddlu, Gwasanaeth Erlyn y Gorom, Gwasanaeth Cenedlaethol Rheoli Troseddwyr a’r Llysoedd
· gweithredu’n gydunol i wella cyfraddau arestio ac erlyn digwyddiadau casineb LHD a sicrhau bod mwy o bobl yn cael eu dyfarnu’n euog ohonynt megis penodi cydgysylltwyr troseddau homoffobig, gwella’r gwaith o ymchwilio a chasglu tystiolaeth, darparu gwell cefnogaeth i ddioddefwyr a herio stereoteipio ac iaith a deunydd rhagfarnllyd mewn llys
· cynnwys sefydliadau ac unigolion LHD mewn trefniadau i graffu ar berfformiad.
Mynediad i ofal iechyd 

'I felt it was important to tell my GP that I am a lesbian and the smile froze on her face. Her whole manner changed in that moment of disclosure and she remained frosty and inaccessible from then on. I changed my GP rather than be treated so harshly.'

Polari, 2008

Mae mynediad amserol ac effeithiol i ofal iechyd a gofal cymdeithasol yn hawl y mae’r rhan fwyaf ohonom yn ei chymryd yn ganiataol ym Mhrydain.

Fodd bynnag, mae ein canfyddiadau yn dangos mae hap a damwain yw hyn i lawer o bobl LHD ar sail ragfarn, stereoteipio ac anweledigrwydd.
Mae rhai pobl LHD â disgwyliadau isel o wasanaethau gofal iechyd a gofal cymdeithasol. Dywedodd Serves You Right Stonewall bod un o bob 14 o bobl lesbiaidd a hoyw yn disgwyl cael eu tri yn waeth na phobl heterorywiol wrth ddefnyddio gwasanaethau gofal iechyd ar gyfer triniaeth arferol neu driniaeth frys, tra bod gan 8 y cant yr un disgwyliadau am feddygon teulu (nodyn 32).
Gall canfyddiadau cysyniadau pobl LHD o ofal negyddol gyd-fynd â’u profiadau o ddefnyddio gwasanaethau. Er enghraifft, roedd hanner yr ymatebwyr yn arolwg Hunt a Fish o 6,178 o lesbiaid a menywod deurywiol yn sôn iddynt gael profiadau negyddol yn y sector iechyd yn ystod y flwyddyn ddiwethaf (nodyn 33). Un achos posibl am y profiadau hyn yw homoffobia gan staff.
Dywedodd tua hanner y lesbiaid (47 y cant), pedwar o bob 10 o ddynion hoyw (42 y cant) a chwarter (24 y cant) o fenywod a dynion deurywiol eu bod wedi dioddef straen yn ystod eu hoes o ganlyniad i ragfarn a gwahaniaethu yn gysylltiedig â’u cyfeiriadedd rhywiol (nodyn 34). Canfu Ellison a Gunstone bod 9 y cant o ddynion hoyw a 14 y cant o ddynion deurywiol yn yr arolwg yn sôn am gyflwr iechyd meddwl cyfredol, fel y gwnaeth 16 y cant o lesbiaid a 26 y cant o fenywod deurywiol. Mae hyn yn wahanol iawn i ddim ond 4 y cant o ddynion heterorywiol a 6 y cant o fenywod heterorywiol (nodyn 35).
Roedd mwyafrif y bobl LHD yn teimlo eu bod yn gallu bod yn agored am eu cyfeiriadedd rhywiol gyda darparwyr iechyd, sy’n arwydd o rywfaint o lwyddiant o ran sicrhau bod darpariaeth gwasanaethau yn fwy cynhwysol. Fodd bynnag, roedd y gwahanol grwpiau yn amrywio’n fawr. Roedd saith deg dau y cant o ddynion hoyw yn teimlo y gallent fod yn agored gyda staff yn eu meddygfa neu ysbyty lleol heb ofni rhagfarn neu wahaniaethu, o gymharu â dim ond 52 y cant o lesbiaid a 49 y cant o fenywod deurywiol. Dynion deurywiol oedd y lleiaf tebygol o deimlo y gallent fod yn agored yn y cyd-destun hwn (43 y cant) (nodyn 36).
'Having told the doctor that I had been in a monogamous relationship for 11 years and that I hadn't had anal sex for 15 years, a growth in my anus was diagnosed as syphilis due to my lifestyle and the fact that partners aren't always faithful. The growth turned out to be rectal cancer but this hadn't been considered as it was presumed that as I was gay it must be related to sexual practices.'

Polari, 2008

Cam mawr ymlaen yw cynnwys cwestiwn am gyfeiriadedd rhywiol ymatebwyr yn arolwg cleifion meddygon teulu’r GIG 2009. Bydd yr arolwg yn cael gwybod am brofiadau pobl wrth ddefnyddio gwasanaethau meddygon teulu a’u barn ar sut y gellir eu gwella.
Hefyd, mae’r Adran Iechyd wedi comisiynu Stonewall i ysgrifennu canllaw cynhwysfawr ar gyfer monitro cyfeiriadedd rhywiol yn y sector iechyd (nodyn 37).
O dan y Ddyletswydd Cydraddoldeb Sector Cyhoeddus arfaethedig bydd gan awdurdodau lleol yn y sector iechyd ddyletswydd gyfreithiol i fynd i’r afael ag anghenion pobl LHD. Mae camau penodol y dylai’r sectorau iechyd a gofal cymdeithasol eu cymryd yn cynnwys:
· darparu hyfforddiant cydraddoldeb mwy effeithiol mewn perthynas â chyfeiriadedd rhywiol a mwy o gyfleoedd dysgu i staff am faterion iechyd a chydraddoldeb LHD
· datblygu strategaethau cynnwys ac ymgynghori gyda phobl LHD i lywio polisi a darpariaeth gwasanaethau
· datblygu amgylchedd mewn gwasanaethau iechyd a gofal cymdeithasol sy’n cynorthwyo pobl i allu bod yn agored am eu cyfeiriadedd rhywiol

· annog staff iechyd a gofal cymdeithasol i ddefnyddio iaith sy’n parchu pobl LHD, yn cydnabod perthynas o’r un rhyw a pheidio â gwneud tybiaethau am gyfeiriadedd rhywiol
· ystyried anghenion pobl LHD mewn polisi ac ymarfer o’r cyfnod comisiynu a chynllunio i ddarparu gan gynnwys datblygu ymyriadau LHD wedi’u targedu lle bo’n briodol
· datblygu dealltwriaeth am effaith gwahaniaethau ar sail cyfeiriadedd rhywiol mewn gwasanaethau iechyd meddwl

· cyflwyno proses i fonitro cyfeiriadedd rhywiol os nad yw eisoes ar waith, a gweithredu fel bo’n briodol i fynd i’r afael ag anghenion gwahanol lesbiaid, dynion hoyw, menywod deurywiol a dynion deurywiol.
Beth fydd y Comisiwn yn ei wneud
Mae’r canfyddiadau hyn wedi darparu tystiolaeth hanfodol i’r Comisiwn. Mae gennym ddyletswydd i hyrwyddo cydraddoldeb, hawliau dynol a chysylltiadau da i’n holl grwpiau a amddiffynnir, gan gynnwys pobl LHD. Yn seiliedig ar y dystiolaeth hon byddwn yn pwyso am newid gyda’r holl ddulliau sydd ar gael i ni. Byddwn yn sicrhau bod awdurdodau cyhoeddus yn gwella. Lle bo’n bosibl, byddwn yn annog a galluogi gyda chanllawiau a chymorth. Lle bo angen, byddwn yn defnyddio gorfodaeth a chosbau. A byddwn yn monitro cynnydd.
Yn gyffredinol, byddwn yn:

· Parhau i ddylanwadu ar ddeddfwriaeth a defnyddio ein swyddogaeth gorfodi a rheoleiddio er mwyn mynd i’r afael â pholisi ac arferion homoffobig.

· Cydweithio gyda llywodraethau a chyrff eraill, megis y Swyddfa Ystadegau Gwladol i gynnwys cyfeiriadedd rhywiol mewn arolygon pwysig ac mewn data gweinyddol.
· Annog trafodaeth ar y berthynas rhwng cyfeiriadedd rhywiol a chrefydd a sut y gellir datrys tensiynau tybiedig mewn bywyd bob dydd.
· Nodi polisïau, gweithdrefnau ac arferion sy’n rhwystro cyrff cyhoeddus a sefydliadau sector gwirfoddol LHD rhag datblygu arferion cydweithio.
· Parhau i greu trafodaeth ar lefel uchel a dangos yn gyhoeddus ac yn genedlaethol bod materion LHD yn ganolog i fandad y Comisiwn a byddwn yn monitro cynnydd ar fynd i’r afael â homoffobia mewn meysydd allweddol.
Bydd gwaith penodol y byddwn yn ei gyflawni yn cynnwys:

Ym Maes Cyflogaeth

· Gweithio gyda chyflogwyr ar newid diwylliant y gweithle i greu amgylchedd sy’n croesawu gwahaniaeth, cydraddoldeb ac amrywiaeth gan gynnwys cyfeiriadedd rhywiol a’i weld fel amcan busnes prif ffrwd.
· Mynd i’r afael â’r mater dadleuol o gasglu data ar gyfeiriadedd rhywiol gyda chyflogwyr trwy ddarparu canllawiau ac arferion da ar y sail resymegol a’r achos busnes ar gyfer cysoni’r maes hwn gyda gwaith casglu data cydraddoldeb arall.
· Defnyddio dulliau ac elfennau sydd ar gael i ni i hyrwyddo arferion da ym maes cynhwysiant yn y gweithle, herio arferion diwylliannol hen ffasiwn a hyrwyddo amgylchedd gwaith sy’n cynorthwyo pobl i ddatgan eu rhywioldeb yn y gweithle.
· Parhau i ddefnyddio dulliau cyfreithiol a dulliau eraill i fynd i’r afael â bwlio homoffobig yn y gweithle.

· Cydweithio â busnesau i gynnwys cydraddoldeb ac amrywiaeth wrth ymarfer, gan gynnwys cyfeiriadedd rhywiol a thargedu gwaith ymchwil i ddatblygu ein sail tystiolaeth yn y maes hwn.
· Ymgysylltu â chyff rheoleiddio, sefydliadau proffesiynol a chyflogwyr ac undebau llafur i wella polisi cyflogaeth ac amrywiaeth.
· Parhau i ymgysylltu â’r Weinyddiaeth Amddiffyn i fynd i’r adael â rhywiaeth, homoffobia a hiliaeth, er mwyn cyflawni newid diwylliannol yn y lluoedd arfog, trwy gytundeb cydbartneriaeth i ddechrau.
· Dadansoddi ac adrodd yn rheolaidd ar effaith y dirwasgiad ar gyflogaeth a rhagolygon grwpiau cydraddoldeb gyda’r Adran Gwaith a Phensiynau (DWP) a Swyddfa Cydraddoldeb y Llywodraeth (GEO).
Ym Maes Addysg

· Datblygu’r canfyddiadau a bwrw ymlaen ag argymhellion prosiect 'Staying On' y Comisiwn, edrych ar opsiynau ar gyfer gweithio mewn partneriaeth gyda chyrff sector allweddol er mwyn prif ffrydio camau ar gyfer mynd i’r afael â bwlio homoffobig mewn ysgolion.

· Yn y cyfnod yn arwain at weithredu’r ddyletswydd cydraddoldeb sengl, byddwn yn cydweithio ag Ofsted a Chyngor Cyllido Addysg Uwch Lloegr i sicrhau bod cydraddoldeb ar draws yr holl feysydd yn ganolog i fframweithiau monitro ac arolygu ac yn llywio penderfyniadau ar berfformiad i wella canlyniadau i grwpiau a amddiffynnir gan gynnwys disgyblion a myfyrwyr LHD.
· Datblygu canllawiau i sicrhau bod y Ddyletswydd Cydraddoldeb Sector Cyhoeddus yn cael ei darparu’n effeithiol yn y sector addysg er mwyn mynd i’r afael ag anghydraddoldebau mewn canlyniadau addysgol ar gyfer grwpiau allweddol gan gynnwys disgyblion LHD.
· Byddwn yn ceisio cydweithio gyda chyrff sector cyhoeddus gan gynnwys yr Asiantaeth Hyfforddi a Datblygu a’r Cyngor Addysgu Cyffredinol i fynd ati’n rhagweithiol i hyrwyddo’r proffesiwn addysgu yn y sector LHD, gwella’r gwaith o gadw athrawon LHD a chynnwys gwybodaeth ac arferion cydraddoldeb yng nghwricwlwm Hyfforddiant Cychwynnol Athrawon a Datblygiad Proffesiynol Parhaus.
· Monitro’r camau mae’r Adran Busnes, Arloesedd a Sgiliau a chyrff sector cyhoeddus eraill yn eu cymryd mewn ymateb i adroddiad yr Uned Herio Cydraddoldeb ar y materion sy’n wynebu staff a myfyrwyr LHD yn y sector addysg uwch.
 Yn y Sector Cyfiawnder Troseddol 

· Nodi’r gwelliannau hanfodol y mae angen i’r system cyfiawnder troseddol eu gwneud i fynd i’r afael â gwahaniaethu systematig ac effaith anghymesur, gan gynnwys cyfeiriadedd rhywiol a pharch i hawliau dynol.
· Gweithio mewn partneriaeth â’r Asiantaeth Gwella Plismona Cenedlaethol ac Arolygiaeth yr Heddlu i ddatblygu safon cydraddoldeb cynhwysol ar gyfer heddluoedd yng Nghymru a Lloegr.
· Monitro cynnwys ar y cynllun 10 pwynt a nodwyd yn y papur sefyllfa ar drosedd casineb homoffobig: Homophobic hate crimes and hate incidents, Sam Dick (Stonewall).
· Annog mwy o waith monitro trosedd casineb homoffobig mwy priodol a’r camau dilynol i fynd i’r afael â hyn.
· Gweithio gydag asiantaethau cyfiawnder troseddol i ddatblygu mwy o ymddiriedaeth ac ymgysylltiad gyda chymunedau LHD er mwyn sicrhau bod mwy yn rhoi gwybod am droseddau casineb homoffobig, gan gynnwys cryfhau mecanweithiau cymorth i ddioddefwyr trosedd casineb homoffobig.
· Codi proffil dweud am yr arfer o roi gwybod am droseddau homoffobig a chasineb eraill yn y gweithle, mewn ysgolion a mannau eraill a’r cyfrifoldeb sydd ar bawb i roi diwedd arnynt.
 Sectorau Iechyd a Gofal Cymdeithasol 

· Cydweithio’n agos gyda’r gwasanaeth iechyd i sicrhau eu bod yn datblygu strategaethau i gynnwys gwahanol ofynion lesbiaid, dynion hoyw, pobl ddeurywiol a phobl drawsrywiol i fynd i’r afael ag anghydraddoldebau iechyd y maent yn eu hwynebu.

· Cydweithio gyda’r sector iechyd a gofal cymdeithasol i hyrwyddo’r gwaith o ddiwygio polisi ac arferion ar draws gwasanaethau cyhoeddus i hyrwyddo urddas, parch a thegwch a darparu gwelliannau mesuradwy ac effeithiol i gymunedau LHD allu manteisio ar ofal iechyd.
· Monitro cynnydd ar sicrhau bod cydraddoldeb a hawliau dynol yn dechrau dod yn rhan ganolog o bolisi ac arferion bob dydd o gomisiynu a chynllunio trwodd i ddarparu gan gynnwys cydnabod a mynd i’r afael â rhwystrau penodol y mae defnyddwyr LHD gwasanaethau yn eu hwynebu.
· Pwyso am ddatblygu fframwaith reoleiddio a rheoli perfformiad sy’n seiliedig ar gydraddoldeb a hawliau dynol yn y sectorau iechyd a gofal cymdeithasol, gan ganolbwyntio’n amlwg ar ddarparu canlyniadau sy’n hyrwyddo urddas, parch a thegwch a sicrhau’r cyfleoedd gorau mewn bywyd i bobl LHD.
· Ymchwilio i brofiadau pobl LHD hŷn o ran ceisio defnyddio gwasanaethau gofal cymdeithasol, nodi’r rhwystrau rhag cynhwysiant a gweithio gyda darparwyr gofal cymdeithasol i ddatblygu arferion da.
 Mewn Cyfeirnodau cyd-destun Rhyngwladol 

· Parhau ein polisi a’n gwaith eiriolaeth ar gyfarwyddeb triniaeth gyfartal yr UE, a fyddai’n ymestyn amddiffyniad yn erbyn gwahaniaethu ar sail cyfeiriadedd rhywiol (ac oed, anabledd a chrefydd a chred) wrth ddefnyddio nwyddau a gwasanaethau i bobl ym mhob rhan o Ewrop.

· Dadlau dros eglurhad ar rwymedigaethau aelod-wladwriaethau’r UE o ran cydnabod cyplau o’r un rhyw ac annog y gwaith o ymestyn hawliau cyfreithiol i gyplau o’r un rhyw a chydnabod dilysrwydd partneriaethau o un rhyw ym mhob un o wladwriaethau’r UE.
· Parhau i weithio gydag Asiantaeth Hawliau Sylfaenol yr UE i fynd i’r afael â’r materion a godwyd yn ei hastudiaeth Ewropeaidd gyfan ar homoffobia, a chyda sefydliadau’r UE i annog mwy o drafodaeth ac i  wella’r gwaith o gasglu data.
· Trwy ein haelodaeth o weithgor Cyngor Ewrop ar hawliau LHD byddwn yn parhau i ddylanwadu ar argymhellion a gaiff eu rhoi i aelod-wladwriaethau Ewrop ar sut i amddiffyn hawliau dynol LHD yn well.
· Trwy ein swyddogaeth fel Sefydliad Hawliau Dynol Cenedlaethol Prydain byddwn yn sicrhau bod hawliau LHD yn cael eu hintegreiddio i’n gwaith o fonitro cytundebau hawliau dynol y Cenhedloedd Unedig a’n gwaith gyda Chyngor Hawliau Dynol y Cenhedloedd Unedig, gan gynnwys cefnogi datganiadau ar hawliau dynol LHD a wneir gan y Cenhedloedd Unedig.

